
                                          

 

 

                                               
 

                                

 

 

   

 

                              15.06.2020, Prishtinë,  

                              Ref:10.03.2020\937-2020 

                         

 

 

 

Vendim i Këshillit të Mediave të Shkruara të Kosovës ndaj 

ankesës së Petrol Company Sh.P.K. kundër gazetës online 

Insajderi  

 

Këshilli i Mediave të Shkruara të Kosovës në mbledhjen e tij 

të mbajtur më 10 qershor 2020, shqyrtoi ankesën e Petrol 

Company Sh.P.K. kundër gazetës online Insajderi lidhur me 

artikullin “FAVORI I INFRAKOSIT PËR FIRMËN “PETROL COMPANY” 

dhe mori këtë: 

 

 

 

 

 

                      V E N D I M  

  

 

 

- Ankesa miratohet pjesërisht.  

 

 

 

 



 

 

 

 

 

A R S Y E T I M I 

 

 

Sipas ankuesit, gjatë shkrimit të publikuar në gazetën online 

Insajderi nuk është respektuar Kodi i mediave përkatësisht 

nuk është raportuar e vërteta dhe nuk i është dhënë hapësirë 

palës tjetër që të jap mendimin e tij. Pretendimet janë se 

përmes publikimit është shkelur Kreu II (Raportimi i së 

vërtetës) dhe Kreu IV (E drejta për t‘u përgjigjur) i Kodit 

të Mediave të Shkruara. 

 

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.   

 

Pas leximit të shkrimeve dhe shqyrtimit të ankesës, KMShK 

vendos se ankesa miratohet pjesërisht. 

 

KMShK miratoi ankesën për shkelje të Kreut II (Raportimi i së 

vërtetës), ndërsa në lidhje me pikën e dytë, përkatësisht të 

drejtës për t‘u përgjigjur, ankuesi pretendon se gazeta nuk 

e ka komunikuar dhe se ata kanë pas një komunikim të 

vazhdueshëm nëpërmes shkëmbimit të emaileve për gjëra të 

tjera deri në ditën e shkrimit. Megjithatë, ankuesi nuk ka 

paraqitur para KMShK-së asnjë provë materiale që dëshmon 

komunikimin e tyre të mëhershëm e as ndonjë provë që gazeta 

nuk e ka kontaktuar. KMShK gjen se për pikën e të drejtës për 

t‘u përgjigjur, ankesa është e pabazuar. 

  

KMShK pas analizimit të provave të dorëzuara dhe shkrimit 

të botuar, vendos si në dispozitiv të këtij vendimi. 

 

 

Këshilli i Mediave të Shkruara të Kosovës 


